
第七章 新教保守派解釋學  

 

七．一 除了新解釋學之外，當代 iáu有其他通行 ê觀點。其中兩個特別值得討

論 ê to̍h是：新教保守派解釋學 kah天主教解釋學。咱 tio̍h先論述新教保守派解

釋學，因為 lóng無疑問，這差不多是所有 tī台灣 ê新教基督徒，無論是本地人 á

是外國宣教師所採取 ê立場。對台灣教會 ê牧者 kah平信徒來講，這是 siōng-kài

熟似 ê觀點，因為 án-ne，咱一定 tio̍h用謹慎、公平、批判 ê態度 kā伊討論。保

守派總是認為解釋學（若必要提起 chit-ê名詞，in真少使用伊 ê單數形式）是聖

經研究 ê根本。M̄-koh，顯然，保守派所講 ê解釋學一詞，chē少是 kah自由派

kah新解釋學派神學家所講 ê意義有 kóa差別。保守派解釋學偏向 tī處理下列各

種資料:聖經中 ê修辭學 kah文學形式、寓意、預表論、預言等，大體來講，to̍h

是聖經 ê詳細詮釋。這以外，保守派 mā做真 chē牽涉 tio̍h各種學派解釋學思想

kah伊 ê發展 ê歷史學研究工作。In ê傾向是 tī觀念中肯定改教運動解釋學，而

tī評價上就 án-ne極端否定歷史批判學派。保守派對新解釋學 ê意見分歧不一，

因為 án-ne chit-má有引起保守派之間 ê緊張關係。若 beh對新教保守派解釋學有

一個概觀，ē-tàng tùi一本代表保守派立場 ê siōng好書籍之一(這是阮 ê看法）ê

目錄中觀察出來—to̍h是麥寇生(A . Berkeley Mickelsen）所著 ê ｢詮釋聖經」

(Interpreting the Bible,Grand Rapids:Eerdmans,1963)。Chit本冊分做三個基本部分:

導論所牽涉 tio̍h ê是一般原則、解釋學簡史、重大爭論研討、kah對聖經獨有特

殊性帶有重大意義 ê討論;其中一部分就 án-ne牽涉 tio̍h文脈(Context）、語言、歷

史 kah文化等普遍解釋學問題;冊中 ê主要部分就 án-ne包括幾章 ê特殊解釋學―

語詞 ê簡短性、語詞 ê閃爍性、語詞 ê擴張性、預表論、象徵 kah象徵行動、預

言、創造 kah高峰 ê描述性語言、詩、教理、靈修 kah行為。短短 ê結論就 án-ne

以處理因人為假設而來 ê曲解，以及因為小心 kah運用而得 ê平衡為本冊ê結束。

咱隨時 ē-tàng看出保守派 teh關心解釋學上 ê三個基本領域·。（1）解釋學 ê歷史

kah發展;(2）特殊解釋學；(3）聖經 ê權威 kah聖神感應說。保守派並無真關心

普通解釋學―文脈、語言、歷史 kah文化―，m̄-koh，chit-ê領域卻是布特曼 kah

伊 ê學派，kah新解釋學派神學家所關心 ê。保守派主要關心 ê是特殊解釋學 ê

領域。有意義 ê是，自由派中歷史批判學 ê主題 mā是 chiah-ê領域(親像語詞 ê

譬喻、詩等）。 

 


